
[...] buter vor vor vested boregstorpe den smyt / [v(m)me] dat he warp syme wune en blut vn(de) blaw
/
 

Hans van getke vor vested herme(n) syuerdes clawes / [...] ysen vn(de) he(n)neke grisen vn(de) ere
medehulpere v(m)me twe / vulkomene wu(n)den vn(de) en blut vn(de) blaw de se syme sone /
vrochten i(n) nachtslapender tid /
 

Herme(n) zwartehauere vor vested hyntsen h(er) tuckezwerdes / knecht vn(de) koppere hinrik votes
knecht vn(de) mertenstorpe / v(m)me dat se syme ome anwrochten j blut vn(de) blaw1 /
 

Suͦdenrik ? vor vested hinrik deckere vn(de) curd holsten / vm(m)e dat se em steken ene vulkomene
wu(n)den vn(de) neme(n) em syn aremborst tuschen su(n)te iacope vn(de) der stad /
 

Talke witboldes vor vested hans van werben v(m)me dat / he stal er paternoster vn(de) ene bresen /
 

Talke koepke is v(m)me dat se stal ereme brodegen h(er)en / maryfese ? van plawe vor zwert se de stad
by erme / leuende /
 

Cuͦhower vor vested curd van plesse detleue van / suͦle vn(de) gotschalke van suͦle vn(de) synen knecht
v(m)me / dat se ene be roueden vn(de) vrochten em an dre / vulkomene wu(n)den /
 

Ruͦgese deyt en oreneyde v(m)me dat he sad inder hechte / der stad vn(de) beryngere v(m)me dat he
em hadde stolen / ene eksen dar louet sy vedder clawes vore //
 

Anno d(o)m(ini) M cccc an(n)o septynis hinric(us) sickebe / et joha(n)nes bantzekowe judices /
 

Symo(n) westfal der grawe ma(n)neke koß vor zwert [der] / stad by syneme leuende vm(m)e dat he em
hadde stalen [...] / ka(n)nen vn(de) rede gelt /
 

Herme(n) turkowe anders ghe heten lutke vn(de) syn bru[der ...] / berent vn(de) gotschalk be zweren
vn(de) louen en orueyde [dar v(m)me] / dat he sat inder hechte vn(de) was grepen ? myt twen per[den
] / vn(de) hadde byscerke wort vor de orueyde louet Reymer / van plessen to suͦlowe vn(de) he(n)neke
van plessen vn(de) cuͦrd syn[em] / bruder to muͦselmowe vn(de) louet se ty(m)me zweryne mede / tu
truwer hant /
 

Hinrik van stytende vor vested alberde ene(n) / licht ? dregher v(m)me dat he em hade ene semede /
vn(de) ene vulkomene wu(n)den indeme vastelauende / dar he is vane verewu(n)nen myt alme(n) ?
heb(e)n / rechte vp der brygen straten in nachtslape(n)der tyd / 1

Hinrik raken doet orueyde tuschen hinrik rostken / vn(de) synen bruderen vor hinrik rauene louet
vicke / zwysowe clawes sperlynk janeke van helpte vor / hinrik rostken vn(de) syne brudere louet
matyaß sabel / clawes holtwraker jacop rutze desse louere stad / erer en deme anderen vor one(n)
vreden /
 

Melsak heft vor vested Detlof henken synen Gast / vm(m)e dat he en stal twe suluerne lepele vn(de) en
/ pare cledere by(n)nene dar he vm(m)e were vluchtich / iß worden vn(de) is vor wu(n)nen myt alme
rechte /
 

Talke knopes vor zwerd de stad by erme leuende vm(m)e / dat se brakelß wif ? dar to reytzede dat se
erme ma(n)ne / scholde vor gheuen vn(de) nam dat mede vn(de) gane vore / vn(de) sede er wo se dün
scholde
 
 
 
______________

1 Text im Original gestrichen


